
Илимий эмгекте азыркы мезгилдеги жаштардын үй-

бүлө курууга даярдыгы жана алардын никеге карата көз 

караштары изилденди. Изилдѳѳдѳ Сатыбалды Нааматов 

атындагы Нарын мамлекеттик университетинин педаго-

гика факультетинин студенттери менен Ош мамлекет-

тик университетинин педагогика факультетинин сту-

денттеринин көз караштары салыштырылды. Изилдөөнүн 

алкагында 226 студенттин арасында социологиялык изил-

дөө жүргүзүлдү. Студенттердин турмуш курууга карата 

ойлору, үй-бүлө жөнүндө түшүнүктөрү, үй-бүлө баалуулук-

тары, үй-бүлөдөгү лидер, турмуш куруунун убактысы жѳ-

нүндѳгү суроолор талкууланды. Мындан сырткары, жаш-

тарга турмуш куруу боюнча кеңеш жана жардам берүүнүн 

критерийлери белгиленди. Изилдөөнүн натыйжасында 

жаштардын үй-бүлө курууга даярдыгын калыптандырууда 

үй-бүлө курууга чейинки жүрүм-турум өзгөчөлүктөрү, 

үлгүлүү үй-бүлөнү курууга таасир этүүчү факторлор жана 

азыркы мезгилдин талабына ылайык түзүлүүчү үй-бүлө 

тууралуу маалыматты камтыган атайын бир комплекс-

түү программанын долбоору даярдалды. Ошентип, жаш-

тарга үй-бүлө куруу боюнча улуттук менталитетке ылай-

ык келген илимий сунуштарды иштеп чыгуу зарылчыгы 

аныкталды.  

Негизги сөздөр: үй-бүлө, үй-бүлө куруу, үй-бүлөлүк тар-

бия, жаштар, студент, нике жана үй-бүлө, кеңеш берүү. 

В статье рассматривается вопрос о подготовке мо-

лодежи к семейной жизни и взгляды к созданию семьи, ко-

торый является один из актуальных тем настоящего вре-

мени. Сопоставлены взгляды молодежи о семейных поня-

тиях. Проведены анкетирование и собеседование среди 

студентов педагогического факультета Нарынского госу-

дарственного университета имени С.Нааматова и Ошско-

го государственного университета. В процессе социологи-

ческого исследования участвовали 226 студентов. Со сту-

дентами обсуждали следующие вопросы: представления о 

создании семьи, семейные ценности, лидер в семье и пред-

полагаемый брачный возраст. Кроме того, были установ-

лены критерии для консультирования и помощи молодым 

людям о создании семьи. В результате исследования в фор-

мировании готовности молодежи к вступлению в брак под-

готовлена специальная комплексная программа, в которую 

входит, особенности поведения молодежи до создания 

семьи, создание семьи в соответствии с современными 

требованиями и факторы влияющие на формирование об-

разцового брака. Таким образом, существует потребность 

в разработке научных рекомендаций для молодежи по соз-

данию семьи в соответствии с менталитетом нации. 

Ключевые слова: семья, создание семьи, семейное 

воспитание, молодежь, студент, брак и семья, консуль-

тация. 

The article discusses one of the actual issues of the present 

time about the preparation of youth for family life and their 

attitudes to create a family, compared the views of young people 

about family concepts, conducted a survey and interview among 

the students of the Pedagogical Faculty of Naryn State Univer-

sity by name of S. Naamatov and Osh state University. 226 stu-

dents participated in the process of sociological research. The 

following questions were discussed with the students: ideas abo-

ut creating a family, family values, the leader in the family and 

the estimated age of marriage. In addition, a criterion for advi-

sing and helping young people to start a family was established. 

In the result, the special complex program about the formation 

of readiness of young people for marriage, including especially 

the behavior of youth to family life, creation a family in accor-

dance with modern requirements and factors influenced to the 

formation model of marriage had been prepared. Thus, there is 

a need to develop scientific recommendations for young people 
to create a family in accordance with the mentality of the nation. 

Белгилүү болгондой, үй-бүлөгө, үй-бүлө тарбия-

сына, жаштарды жыныстык жактан тарбиялоого кө-

рүнүктүү педагогдор Ж.Ж. Руссо, И.Г. Песталоцци 

жана башкалар өзгөчө көңүл бурушкан. Үй-бүлөдөгү 

көйгөйлөр жана жаштарды тарбиялоо боюнча эмгек-

тер Я.А. Коменскийге, Я. Корчакка, Л.Н. Толстойго, 

К.Д. Ушинскийге таандык. Совет бийлигинин учу-

рунда Н.К. Крупская, А.С. Макаренко, В.А. Сухом-

линский бул көйгөйлөрдү тереңирээк карап, үй-бүлө 

мамилеси, үй-бүлө тарбиясынын таасиринин фактор-

лору, үй-бүлөнүн коомдогу негизги орду жөнүндө 

белгилешкен [1].  

Россиялык изилдөөчүлөр Т.С. Зубкова жана Н.В. 

Тимошина өзүнүн эмгектеринде балдарды, өспүрүм-

дөрдү, жаштарды жыныстык жактан тарбиялоодо ата-

энелер жана окуу жайлар биргеликте иш жүргүзүү ке-

ректигин белгилешкен. Ошондой эле жыныстык тар-

биялоо мамлекеттик деңгээлдеги маанилүү ишмер-

дүүлүк болуп саналаарын жана бул багытта үй-бүлө-

нү куруу маселеси орчундуу ролду аткара турганды-

гын белгилешкен [2]. Ал эми, изилдөөчү И.В. 

Гребенников «Үй-бүлөлүк жашоонун негизи” деген 

эмгегинде мектеп окуучуларынын никеге жана үй-бү-

лө курууга даяр болуу үчүн методикасын жарыялаган. 

Коомдо улам өнүгүү болгон сайын үй-бүлө тү-

шүнүгү да өзгөрүүдө, алсак никеге турбаган үй-бүлө-

лөр, экинчи жолу үй-бүлө куруу, “конок нике”, эки 

үй-бүлө менен жашоо, толук эмес үй-бүлөлөр, атайын 

балалуу болууну каалабаган үй-бүлөлөр жана башка 

көп түрдүү түрлөрү пайда боло баштады. Азыркы 

учурда жарандык никеге жашоо кадимки көрүнүшкө 

айланууда. Россиялык изилдөөчүлөр Т.И. Дымнова, 

О.А. Карабанова, В.М. Целуйко жана башкалар азыр-

кы мезгилдеги үй-бүлөнү түзүү процессин изилдеш-

кен.  

Россиялык изилдөөчү Е.И. Зритневанын моно-

графиясында жаштардын никеге даярдык деңгээли 

өзгөчө төмөн экендигин, башкача айтканда никеге 

болгон мамиледе терең психологиялык көндүмдөр-

дүн жоктугунун натыйжасында үй-бүлө курууда ра-

ционалдык ойлонуу эмес, эмоционалдык толгонуу 

менен куру кыялдануу орун алаарын белгилеген[3]. 

Белгилей кетүүчү факт, И.В. Дубровина, Е.И. Зрит-

нева, Т.И. Юферева жаштардын үй-бүлө курууга да-

ярдыгын калыптандырууда ар түрдүү факторлордун 

таасир этүүсүн анализдешкен. Ал эми, Т.А. Куликова 

келечектеги үй-бүлө курууга жаштарды тарбиялоодо 

жыныстык тарбия менен бирге үй-бүлөлүк экономи-

кага жана үй-бүлө жөнүндө түшүнүктү дагы кошо ка-

лыптандыруу зарылчылыгын билдирген. Демек, буга 

чейин эле көптөгөн изилдөөчүлөр жаштарды тарбия-

лоодо кесиптик тарбиялоого, нравалык-эстетикалык 

тарбиялоого, үй-бүлөлүк, жыныстык тарбиялоого 

токтолуп келишкен. Бирок азыркы жаштарды үй-бүлө 

курууга чейин кандай жүрүм-турум өзгөчөлүктөрү 

калыптаныш керек, үлгүлүү үй-бүлөнү курууга кан-

дай факторлор таасир этээрин жана азыркы мезгил-

дин талабына ылайык үй-бүлө кандай түзүлөөрү жө-

нүндө атайын бир комплекстүү программа түзүлгөн 

эмес.  

М.В. Фирсовдун «Психология социальной рабо-

ты» деген китебинде жаштар үчүн Россия мамлеке-

тинде консультациялык жардамдар берилээрин жана 

ал ар кандай формада жана түрлөргө бөлүнөөрүн бел-

гилеген. Жардам берүүнүн критерийлерине жараша 

жекече (жекеме-жеке же бетме-бет) консультация бе-

рүү, группа менен чогуу иштөө (бир нече адам же бир 

нече адамдын көйгөйлөрү окшош), үй-бүлөнүн өзүн-

чө консультациясы, жаш өзгөчөлүк критерийлери бо-

юнча жаштар жана чоңдор үчүн дифференцирленген, 

бетме-бет (тыгыз байланыштагы) жана аралыктан 

байланышкан консультациялар кирет. Ошондой эле 

азыркы убакта телефон аркылуу кеңеш алуу (контакт-

ное), жазуу жүзүндө кеңеш алуу, басылмалар аркылуу 

кеңеш алуу (илимий жарыяланган материалдар, ин-

тернет) аркылуу кеңештерди алуу орун алат. 

Ал эми консультациялардын узактыгы боюнча: 

узак убакытка, кыска убакытка, өзгөчө кардаалдарда 

болуп бөлүнөт. Мындан сырткары консультациялык 

жардамдын бир канча типтер бар: кардардын өтүнү-

чүнүн мазмунуна, проблемалуу кырдаалдын мүнө-

зүнө жараша басым жасоо жана башка. Демек, инсан-

дык жекелик, үй-бүлөлүк, психолого-педагогикалык 

жана ишкердик кеңештерди айырмалоого болот. Ке-

ңеш ар бир кардардын кырдаалына жараша жооп бе-

риш керек: өзгөчө кырдаалдагы кеңеш “Кризистеги 

кеңеш”, кардардын өсүшү үчүн же керектөөсү үчүн 

кеңеш - “Өнүгүү кеңеши” жана башка.  

Кардарларга психосоциалдык мамиле түзүүдө 

пайда болгон көйгөйдү же кырдаалды баардык жагы-

нан талдап, баалап жана диагностика жүргүзүү менен 

кардардын инсандык өзгөчөлүгүн түшүнүү менен 

анын баалуулук багытын, өткөн убактагы тажрыйба-

сын, үй-бүлөсүн жана үй-бүлөдөн сырткаркы жашоо-

сун билүү зарылчылыктары белгиленген [4].  

Кыргызстанда жогоруда көрсөтүлгөн консульта-

циялардын айрым бир гана формасы колдонулат. Ми-

салы, басылмалар аркылуу кеңеш алуу. Социология-

лык изилдөөгө катышкан жаштардын көбү “Сизге 

көйгөй жаралса, сиз кимге кайрыласыз?” - деген су-

роого, интернет булактарына кайрыла тургандыгын 

билдиришкен. Белгилей кетүүчү факт, жаштарга үй-

бүлө куруу боюнча атайын консультация берүүчү 

уюм да жокко эсе. Демек, жаштардын арасында үй-

бүлө куруу боюнча өзүбүздүн менталитетке ылайык 

жана ата-бабаларыбыздын каада-салттарына туура 

келген жүрүм-турум жана этиканын негизинде үй-бү-

лөлүк баалуулуктарга жана туугандар арасында сыйга 

жана урматка жетүүнүн, баарлашуунун, эмоция жана 

эмпатияны башкара билүүнүн компетенттүүлүгүн ка-

лыптай турган ишмердүүлүктү жүргүзүү зарыл. Жаш-

тарды үй-бүлөлүк турмушка даярдоодо эң негизги 

элементери болуп үй-бүлөдөгү баалуулуктар, бири-

бирине ишеним, бири-бирине камкор мамиле, өз мил-

деттерин жана жоопкерчилигин сезе билүү саналат.  

Белгилүү психолог Э.Эриксон балдар кичинекей 

кезинен эле жашоого максат коюу менен алардын ат-

карууга жана чоң адам болгонга чейин эле калыпта-

нып бүтөрүн белгилеген. Ал эми студенттик жаш ку-

ракта (17-23 жаш) нике жана үй-бүлө маселеси актив-

дүү түрдө өнүгөөрүн жана калыптанаарын, жаштар 

башка адамдарга кам көрүү жана алардын жашоо-

сунда катышуунун активдүү ролун белгилеген [5].  

Азыркы жаштардын үй-бүлө тууралуу билимин 

жана кызыкчылыктарын билүү максатында жогорку 

окуу жайында окуган студенттерден тегерек столдо 

аңгемелешүү жүргүзүү менен анкета алынды. Анкета 

2014-жылдын октябрь айынан 2019-жылдын ноябрь 

айына чейин жүргүзүлүп, ага С.Нааматов атындагы 

Нарын мамлекеттик университетинен 100 студент, ал 

эми Ош мамлекеттик университетинен 126 студент 

катышты. Сурамжылоого катышкандырдын студент-

тердин 92% үлүшү турмуш кура элек жаштар болду. 

Анкетанын биринчи суроосу: “Үй-бүлө деген 

эмне?” деген жалпы түшүнүктү камтыды. Студент-

тердин басымдуу көпчүлүгү, тактап айтканда НМУ-

нун 68 студенти (68%) жана ОшМУнун 100 студенти 

(79%) “үй-бүлө бул эки адамдын жактыруусунан тү-

зүлгөн биримдик” деген пикирди билдиришти. Ал 

эми, НМУнун 27 студенти (27%) жана ОшМУнун 16 

студенти (13%) эки адамдын турмуш куруусу деген 

пикирди көрсөтсө, НМУнун 4 студенти (4%) жана 

ОшМУнун 10 студенти (8%) байыртадан келе жаткан 

салттын негизиндеги жашоо деп билдирсе, НМУнун 

1 студент (1%) бир адамдын жактыруусу менен деле 

үй-бүлө курууга болот деген ойду билдирген. Демек, 

азыркы жактардын пикири боюнча үй-бүлө бул бири-

бирин жактырган, сүйгөн адамдардын атайын түзгөн 

коомдун бирдик болуп саналат.  

Анкетанын экинчи суроосу  үй-бүлөнү куруунун 

жаш курактык өзгөчөлүгүн аныктоо максатында: 

“Канча жашта үй-бүлө куруу керек? - деген аталышта 

түзүлгөн. Суроого көпчүлүк жаштардын НМУнун 82 

студенти (82%), ОшМУ нун 100 студенти (79%) пики-

ри боюнча 20-25 жаш деп белгиленсе, бир аз бөлүгү 

НМУнун 14 студенти (14%), ОшМУнун 20 студенти 

(16%) 26 жаштан кийин гана турмуш куруу керек, - 

дешет. Демек, жаштардын дээрлик көпчүлүгү жогор-

ку билим алуудан кийин гана үй-бүлө куруу зарыл деп 

эсептешет.

 

         
 
Диаграмма 1. Канча жашта үй-бүлө куруу керек? -            Диаграмма 2. Канча жашта үй-бүлө куруу керек? - 

деген суроонун мониторинги (НМУ).                                         деген суроонун мониторинги (ОшМУ). 

НМУдан “Сизди келечектеги жолдошуңуздун 

социалдык абалы кызыктырабы?” - деген суроого 68 

студент (68%) кызыктырат жана абдан кызыктырат 

дешсе, ОшМУнун 116 студенти (92%) кызыктырат 

жана абдан кызыктырат дешкен, НМУнун 17 студен-

ти (17% ) кызыктырбайт деген ойдо болсо, ОшМУнун 

10 студенти (8%) кызыктырбайт жана таптакыр 

кызыктырбай тургандыгын белгилешкен. НМУнун 15 

студенти (15%) бул маселе боюнча аныкталган пикир 

жок экендигин ачыктады. Башкача айтканда, азыркы 

экономикалык абал жаштардын үй-бүлө куруусуна 

болочоктогу жолдошунун социалдык абалы эң чон 

таасир этүүчү фактор экендиги белгиленди. 

               

Диаграмма 3. “Сизди келечектеги жолдошуңуздун                        Диаграмма 4. “Сизди келечектеги жолдошуңуздун 

социалдык абалы кызыктырабы?” - деген                                        социалдык абалы кызыктырабы?” - деген 

суроонун мониторинги (НМУ).                                                  суроонун мониторинги (ОшМУ). 

НМУда “Үй-бүлөдө ким лидер болуш керек?” - 

деген суроонун жыйынтыгында “эркек лидер болуш 

керек”, - деп эсептегендер 44 студент (44%) болсо, ал 

эми ОшМУда 118 студент (94%) белгилешкен, “экөө 

тең лидер болушу керек”, - деген пикирди НМУнун 

39 студенти (39%) белгилесе, ОшМУнун 8 студенти 

(6%) белгилеген, НМУнун 10 студенти (10%) аныктай 

албастыгын, 7 студент (7%) “үй-бүлөдө лидер – аял 

болушу керек”, - деп белгилешкен.  

Демек, НМУнун студенттеринин үчтөн бири үй-

бүлөдө экөө тең башкаруу укугуна ээ болушу керек 

деп эсептешсе, ал эми ОшМУдагы студенттердин 6% 

үлүшү гана экөө тең башкаруу укугуна ээ болушу за-

рыл деп белгилешкен. Ошентип, үй-бүлөдөгү эркек-

тин, же болбосо аялдын лидер болушу боюнча НМУ-

нун жана ОшМУнун студенттери эки башка көз ка-

рашты билдиришкен. 

           

      Диаграмма 5. “Үй-бүлөөдө ким лидер болуш керек?” -                Диаграмма 6. “Үй-бүлөөдө ким лидер болуш керек?” - 

                  деген суроонун мониторинги (НМУ).                                                     деген суроонун мониторинги (ОшМУ) 

17%

58%

10%

15%

жок

Ооба

Абдан 

кызыктырат

Ал жөнүндө 

ойлонбоптурмун

38%

54%

6% 2%

Сөзсүз түрдө

Кызыктырат

Кызыктырбайт

Таптакыр 

кызыктырбайт

44%
39%

10%
7%

0%
5%

10%
15%
20%
25%
30%
35%
40%
45%
50%

Эркек Экөө тең Билбейм Аял 

94%

0% 0%
6%

0%

20%

40%

60%

80%

100%

Эркек Аял Билбейм Экөө тең

Үй-бүлөдө ким лидер болуш керек?



 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 2, 2021 

  

207 

 

 

 

 

DOI:10.26104/NNTIK.2019.45.557 

“Үй-бүлө курууда сиз үчүн эмне баалуу?” - деген анкетанын кийинки суроосуна жооп берүүдө баалуулак-

тарын орундары эки окуу жайы боюнча дагы бири-биринен айырмаланды. 

  

Нарын мамлекеттик университети Ош мамлекеттик университети 

1. Жолдошуна сүйүү тартуулоо; 1. Жолдошуна сүйүү тартуулоо; 

2. Турак жайлуу болуу; 2. Тукум улоо; 

3. Тукум улоо; 3. Балдарына кам көрүү; 

4. Балдарына кам көрүү. 4. Турак жайлуу болуу. 

 

            

   Диаграмма 7. Үй-бүлө курууда сиз үчүн                                        Диаграмма 8. Үй-бүлө курууда сиз үчүн 

      эмне баалуу? Орундарды белгилеңиз, -                                             эмне баалуу? Орундарды белгилеңиз, - 

      деген суроонун мониторинги (НМУ).                                                  деген суроонун мониторинги (ОшМУ).    

 

НМУ жана ОшМУнун студенттеринин үй-бүлө 

жөнүндө түшүнүктөрүн салыштыруу менен жаштар-

дын көз караштары дээрлик дал келе тургандыгын, 

айрым гана өзгөчөлүктөр бар экенин далилденди.  

НМУда “Үй-бүлө курууга кандай деңгээлде 

даярсыз?”, орундарды белгилеңиз, - деген суроого 

студенттердин 21% 1-орунга “Жогорку билимдүүмүн, 

демек даярмын”, - деп эсептегендер, 2-орунга сту-

денттердин 24% “психологиялык жактан даярмын” - 

деген оюн билдиришкен, 3-орунда студенттердин 

26% “материалдык жактан даярмын”, - деген оюн 

билдиришсе, 4-орунга студенттердин 29% “даяр эмес-

мин”, - деген ойду билдиришкен. Ал эми ОшМУда 

студенттердин 16% 1-орунга “Психологиялык жактан 

даярмын”, - деп эсептегендер, 2-орунга студенттер-

дин 22% “үй-бүлөлүк маданият жөнүндө билимим 

бар” - деген оюн билдиришкен, 3-орунда студенттер-

дин 30% “жогорку билимим бар”, – деген оюн билди-

ришсе, 4-орунга студенттердин 31% “материалдык 

даярдык бар”, - деген ойду билдиришкен. Демек, 

жаштар үчүн үй-бүлө куруу процессинде жогорку би-

лим да, психологиялык жактан билим дагы алдыңкы 

орунда турат. Ал эми үй-бүлөө куруу процессинде ма-

териалдык фактор негизги фактор эместиги белги-

лешкен.

      Диаграмма 9. “Үй-бүлө курууга кандай                  Диаграмма 10. “Үй-бүлө курууга кандай 

           деңгээлде даярсыз?” - деген суроонун          деңгээлде даярсыз?” - деген суроонун 

   мониторинги (НМУ).                  мониторинги (ОшМУ).  

 

НМУдан “Ажырашуунун санын азайтыш үчүн 

мамлекет кандай чараларды көрсө болот?” - деген су-

роого 59 студент (59%) “жаштарды психологиялык 

жактан даярдоо керек”, - деген пикирди билдиришсе, 

ошондой эле ой-толгоону ОшМУнун 68 студенти 

(54%) көрсөтүшкөн. Ошол эле учурда НМУнун 30 

студенти (30%) “жаш үй-бүлөөлөргө материалдык 

жактан жардам уюштуруу керек, - деп эсептешсе, ал 

пикирди ОшМУнун 42 студенти (33%) колдошкон. 

Ажырашуу процессин татаалдатуу керек, - деген пи-

кирди НМУнун 11 студенти (11%) жана ОшМУнун 13 

студенти (10%) билдиришкен.

  

 

              
 

          Диаграмма 11. “Ажырашуунун санын азайтыш                  Диаграмма 12. “Ажырашуунун санын азайтыш    

үчүн мамлекет кандай чараларды                    үчүн мамлекет кандай чараларды           

көрсө болот? - деген суроонун                                                                 көрсө болот? - деген суроонун 

                     мониторинги (НМУ).                                                                              мониторинги (ОшМУ). 

НМУдан “Атайын үй-бүлөө куруу маданияты 

жөнүндө курс өткөрүү зарылбы?” - деген суроого 34 

студент (34%) ооба, зарыл деген пикирди билдириш-

се, ошондой эле ой-толгоону ОшМУнун 56 студенти 

(44%) көрсөтүшкөн. Ошол эле учурда НМУнун 33 

студенти (33%) каалоочулар үчүн зарыл деп 

эсептешсе, ал пикирди ОшМУнун 61 студенти (48%) 

колдошкон. Кошумча түрдө белгилей турган факт, 

НМУнун 21 студенти (21%) ар бир жашка атайын 

курс сөзсүз түрдө өткөрүлүшү керек деген пикирди 

белгилешкен. Бирок, НМУнун 12 студенти (12%) 

жана ОшМУнун 9 студенти (7%) кайчы пикирди, 

тактап айтканда атайын курсту өтүүнүн зарылчылыгы 

жок деген пикирди билдиришкен.

  

 

            

Диаграмма13. “Атайын үй-бүлөө куруу маданияты              Диаграмма14. Атайын үй-бүлөө куруу маданияты 

            жөнүндө курс өткөрүү зарылбы?”– деген суроонун                      жөнүндө курс өткөрүү зарылбы?”– деген суроонун 

                                   мониторинги (НМУ).                       мониторинги (ОшМУ). 
 

Ошентип, жаштарды үй-бүлө курууга даярдоону 

жогорку окуу жайларда, орто мектепте, нике күбөлөн-

дүрүү мекемелеринде атайын системалуу курстарды 

уюштуруунун зарылчылыгы аныкталды.  

Жыйынтыктап айтканда, учурда ЖОЖдордо 

окуп жаткан студенттерге “Үй-бүлө куруунун педаго-

гикалык жана психологиялык аспектилери” аталыш-

тагы атайын курсту иштеп чыгуу актуалдуу маселе 

болуп саналат. 

